
                                                                                                                     

MARGARITA FERNÁNDEZ SOBRINO, secretaria-interventora do Concello do Bolo 
(Ourense),

CERTIFICO:

Que, con data do 19 de outubro de 2026, o alcalde-presidente do Concello do Bolo 
ditou o Decreto número 2026-0475, co seguinte teor literal:

DECRETO DE ALCALDÍA
ASUNTO:  APROBACIÓN  DAS  BASES  REGULADORAS  ESPECÍFICAS  E  DA 
CONVOCATORIA DE AXUDAS EXTRAORDINARIAS EN ESPECIE ÁS PERSOAS OU 
ENTIDADES  TITULARES  DE  EXPLOTACIÓNS  DE  GANDO  BOVINO,  OVINO  OU 
CAPRINO SITUADAS NO TERMO MUNICIPAL DO BOLO.
EXPEDIENTE: 651/2026

ANTECEDENTES  

Primeiro. Durante o verán de 2025 a provincia de Ourense e, singularmente, a comarca de 
Valdeorras  sufriron  unha  situación  extraordinaria  de  incendios  forestais.  O  incendio  de 
Larouco-Seadur estendeuse, entre outros municipios, ao termo municipal do Bolo e afectou 
no seu conxunto 31.778,18 hectáreas. Ademais, a Resolución da Xunta de Galicia do 22 de 
abril  de 2026, relativa ao recoñecemento de forza maior para as axudas da PAC, inclúe 
expresamente o municipio do Bolo, entre as zonas afectadas polos incendios forestais de 
2025.

Segundo. Os incendios coincidiron cun período de marcada seca estival. Segundo AEMET, 
xuño de 2025 foi moi seco en Galicia, cunha precipitación media equivalente ao 41 % da 
normal e con amplas zonas da provincia de Ourense por debaixo do 20 %. Xullo tamén foi 
moi seco, cun 52 % da precipitación normal en Galicia e valores inferiores ao 40 % en boa 
parte  de  Ourense.  Agosto  rexistrou  unicamente  o  47  %  da  precipitación  normal,  sen 
alcanzarse os valores habituais en ningunha zona de Galicia e con sectores das provincias 
orientais por baixo do 30 %. No conxunto do verán, AEMET cualificou a precipitación como 
moi seca en Galicia e extremadamente seca en áreas do interior.

Terceiro.  A concorrencia  dos  incendios  e  da  seca  que  continua  no  2026  reduciu  a 
dispoñibilidade de pastos, pradarías, cultivos forraxeiros e reservas alimentarias, dificultou a 
recuperación  das  superficies  de  pastoreo  e  incrementou  a  necesidade  de  adquirir 
alimentación complementaria para o gando. A propia Xunta de Galicia, na Orde do 29 de 
agosto de 2025 reguladora  das axudas polos incendios,  considerou subvencionables  os 
gastos  urxentes  destinados  á  adquisición  de  alimento  complementario  para  os  animais 
afectados,  o  que  evidencia  a  relación  directa  entre  os  incendios  e  o  incremento  das 
necesidades de alimentación externa das explotacións.

Cuarto.  A perda ou diminución de recursos alimentarios propios coincide cunha evolución 
ao alza de distintos custos de alimentación ao longo de 2026. Os datos de estimación de 
prezos  de  pensos  do  Ministerio  de  Agricultura,  Pesca  e  Alimentación  amosan,  entre  a 
primeira semana do ano e a semana 9 de 2026, incrementos no penso complementario para 
cebo de tenreiros,  vacún leiteiro,  cebo de cordeiros,  ovino leiteiro  e caprino leiteiro.  No 
mesmo período  incrementáronse  tamén materias  primas  relevantes  para  a  alimentación 
animal,  como a fariña de soia e a alfalfa deshidratada. A circunstancia economicamente 
relevante  non é  só o  prezo unitario  do  penso,  senón  tamén a  maior  cantidade que as 
explotacións  deben  adquirir  para  substituír  pastos  e  forraxes  propios  perdidos  ou 
insuficientes.

Quinto.  Á  presión  sobre  os  custos  de  alimentación  engádese  o  encarecemento  dos 

combustibles. A información comparativa do Ministerio para a Transición Ecolóxica e o Reto 
Demográfico  situaba  o  custo  orientativo  do  Gasóleo  A en  8,20  euros  por  100  km  na 
actualización do 23 de setembro de 2026, fronte aos 6,85 euros por 100 km da referencia 
publicada  en  marzo  de  2026  coa  mesma  metodoloxía.  A  Comisión  Europea  advertiu 
igualmente a finais  de setembro de 2026 da existencia de prezos elevados do diésel  e 
dunha significativa volatilidade nos mercados de produtos petrolíferos. Este encarecemento 
repercute directamente nas explotacións gandeiras polo uso de tractores e maquinaria, a 
sega e recollida de forraxes, o transporte de animais, a adquisición e traslado de pensos e 
outros aprovisionamentos e, en xeral, nos custos ordinarios de funcionamento.

Sexto.  A suma destes  factores,  incendios,  seca,  menor  dispoñibilidade  de  alimentación 
propia,  repunte dos custos de determinados pensos e materias primas e incremento do 
custo do gasóleo, xustifica unha actuación pública extraordinaria, temporal e limitada que 
contribúa a reducir parcialmente o sobrecusto soportado polas explotacións gandeiras do 
municipio e favoreza a continuidade dunha actividade esencial  para a economía rural,  a 
conservación do territorio e a fixación de poboación.

Sétimo. A medida proxectada consiste na entrega gratuíta de penso adquirido polo Concello 
para a súa distribución entre as explotacións de bovino, ovino e caprino que cumpran os 
requisitos establecidos nas bases. O reparto realizarase mediante unidades equivalentes de 
consumo, cun coeficiente de 10 unidades por cabeza de bovino e 1 unidade por cabeza de 
ovino ou caprino, de acordo co sistema definido nas bases que se incorporan como anexo.

Oitavo. A convocatoria dispón dun crédito máximo de 6.000,00 euros con cargo á aplicación 
orzamentaria  414.470  do  orzamento  municipal  de  2026,  segundo  consta  nas  bases 
reguladoras.

Noveno.  A actuación ten natureza de subvención en especie, ao adquirirse os bens coa 
finalidade exclusiva de seren entregados ás persoas beneficiarias, e queda sometida á Lei 
38/2003,  do  17  de  novembro,  xeral  de  subvencións,  á  Lei  9/2007,  do  13  de  xuño,  de 
subvencións de Galicia, á normativa de desenvolvemento e ao réxime de axudas de minimis 
no sector agrícola.

Décimo. A actuación proxectada non constitúe unha liña ordinaria ou estrutural de fomento 
do sector gandeiro, senón unha medida extraordinaria, temporal e excepcional destinada a 
paliar as consecuencias derivadas dos incendios forestais acontecidos durante o ano 2025 e 
da situación de seca e reservas alimentarias das explotacións gandeiras do termo municipal.

Esta necesidade extraordinaria viuse, ademais, agravada polo incremento dos custos dos 
pensos,  das  materias  primas  destinadas  á  alimentación  animal  e  dos  combustibles, 
especialmente do gasóleo, que incrementaron o custo económico que deben soportar as 
explotacións para substituír os recursos alimentarios perdidos ou reducidos.

O  artigo  86.1.h)  da  Lei  5/1997  recoñece  expresamente  que  os  municipios  poderán 
desenvolver actuacións relacionadas co fomento das estruturas agrarias e coa prestación de 
servizos de interese público agrario, o que evidencia a existencia dun interese municipal 
directo nas actuacións dirixidas ao mantemento e recuperación das explotacións agrarias do 
termo municipal. 

O artigo 3.3.e) da Lei 5/2014, do 27 de maio, de medidas urxentes derivadas da entrada en 
vigor da Lei 27/2013, establece expresamente que non se entenderán como exercicio de 
novas  competencias  as  obras,  servizos,  axudas,  adquisicións  ou  subministracións  de 
emerxencia por mor de acontecementos catastróficos, situacións que supoñan grave perigo 
ou necesidades que afecten directamente a seguridade pública 

A actuación municipal proxectada presenta precisamente estas características, ao consistir 
nunha axuda en especie, de carácter excepcional e non periódico, mediante a adquisición e 
entrega de penso ás explotacións de bovino, ovino e caprino afectadas polas consecuencias 
dos  incendios  forestais  de  2025  e  pola  posterior  insuficiencia  de  recursos  alimentarios 
agravada pola seca.

O carácter excepcional da actuación deberá quedar delimitado temporal e materialmente 
nas bases reguladoras, sen que a súa aprobación poida interpretarse como establecemento 
dunha liña permanente de subvención ao sector gandeiro nin xere dereito á súa reiteración 
en exercicios posteriores.

FUNDAMENTOS XURÍDICOS

Primeiro.  A disposición  adicional  quinta  da  Lei  38/2003,  do  17  de  novembro,  xeral  de 
subvencións, e o artigo 3 do Real decreto 887/2006, do 21 de xullo, someten ao réxime de 
subvencións as entregas de bens, dereitos ou servizos adquiridos coa finalidade exclusiva 
de seren entregados a terceiros.

Segundo. Resultan de aplicación a Lei 38/2003, do 17 de novembro, xeral de subvencións; 
a  Lei  9/2007,  do  13  de  xuño,  de  subvencións  de  Galicia;  os  seus  regulamentos  de 
desenvolvemento; a normativa local de subvencións; a Lei 9/2017, do 8 de novembro, de 
contratos do sector público, respecto da adquisición do penso; e o Regulamento (UE) nº 
1408/2013, na súa redacción vixente, respecto do réxime de minimis agrícola.

Terceiro. De conformidade co artigo 7.4 da Lei 7/1985, do 2 de abril, e coa Lei 5/2014, do 27 
de maio, o exercicio desta actividade de fomento, ao ter carácter distinto das competencias 
propias  e  das  atribuídas  por  delegación,  require  os  informes  previos  e  vinculantes  da 
Administración competente por razón da materia e da Administración que exerza a tutela 
financeira.

Por todo o exposto RESOLVO:

PRIMEIRO.  Declarar  xustificado  o  interese  público,  social  e  económico  da  actuación 
extraordinaria  de  apoio  ás  explotacións  gandeiras  de  bovino,  ovino  e  caprino  do  termo 
municipal do Bolo, atendendo aos efectos acumulados dos incendios forestais de 2025, da 
seca estival 2026 e da diminución de pastos e forraxes dispoñibles e do incremento dos 
custos de alimentación e combustibles soportados polas explotacións.

SEGUNDO.  Aprobar  as  bases  reguladoras  específicas  para  a  concesión  de  axudas 
extraordinarias  en  especie  ás  persoas  ou  entidades  titulares  de  explotacións  de  gando 
bovino,  ovino  ou  caprino  situadas  no  termo  municipal  do  Bolo,  que  se  incorporan  ao 
presente acordo como ANEXO I.

TERCEIRO. Aprobar a convocatoria correspondente ao exercicio 2026 cun crédito máximo 
de 6.000,00 euros, con cargo á aplicación orzamentaria 414.470, nos termos e condicións 
previstos  nas  bases  reguladoras,  quedando  a  súa  execución  sometida  á  existencia  de 
crédito  adecuado  e  suficiente  e  ao  cumprimento  de  todos  os  requisitos  legais  e 
orzamentarios.

CUARTO.  Dispoñer que a adquisición do penso se tramite mediante o procedemento de 
contratación que corresponda de acordo coa Lei 9/2017, do 8 de novembro, de contratos do 
sector  público,  e  que  o  produto  adquirido  se  destine  exclusivamente  á  súa  entrega  ás 
persoas beneficiarias da convocatoria.

QUINTO.  Remitir  á  Base  de  Datos  Nacional  de  Subvencións  a  información  esixida 
legalmente e publicar o extracto da convocatoria no Boletín Oficial da Provincia de Ourense, 
así como na sede electrónica e nos demais medios municipais que procedan.

SEXTO.  Facultar  a  Alcaldía  para  a  realización  de  cantos  actos  de  execución  resulten 
necesarios para o desenvolvemento da convocatoria, incluída a aprobación do gasto cando 
proceda, a tramitación da contratación da subministración, a resolución das solicitudes e a 
adopción  das  medidas  necesarias  para  a  entrega,  comprobación  e  control  das  axudas, 
dentro dos límites establecidos nas bases e na normativa aplicable.

SÉTIMO. Dar traslado do presente acordo á Secretaría e á Intervención municipal para os 

efectos  oportunos  e  continuar  a  tramitación  do  expediente  conforme  á  normativa  de 
subvencións, contratación pública, estabilidade orzamentaria e axudas de Estado.

O alcalde A secretaria-interventora

ANEXO I

BASES  REGULADORAS  ESPECÍFICAS  PARA  A  CONCESIÓN  DE  AXUDAS 
EXTRAORDINARIAS  EN  ESPECIE  ÁS  PERSOAS  OU  ENTIDADES  TITULARES  DE 
EXPLOTACIÓNS DE GANDO BOVINO, OVINO OU CAPRINO SITUADAS NO TERMO 
MUNICIPAL DO BOLO

BASE 1. Obxecto e finalidade

1.  Estas  bases  teñen  por  obxecto  regular  a  concesión  dunha  axuda  extraordinaria  en 
especie ás persoas ou entidades titulares de explotacións de gando bovino, ovino ou caprino 
situadas no termo municipal de O Bolo.
2.  A axuda  consistirá  na  entrega  gratuíta  de penso  adquirido  polo  Concello  para  paliar 
parcialmente  as  necesidades  extraordinarias  de  alimentación  derivadas  dos  incendios 
forestais do ano 2025 e da situación de seca no exercicio 2026.
3. A medida ten carácter extraordinario, temporal e non periódico. Non ten por finalidade 
financiar  os custos ordinarios da explotación nin xera dereito á obtención de axudas en 
exercicios posteriores.

BASE 2. Réxime xurídico

As axudas rexeranse por estas bases e, en particular, pola seguinte normativa:
a) Lei 38/2003, do 17 de novembro, xeral de subvencións.
b) Real decreto 887/2006, do 21 de xullo, polo que se aproba o Regulamento da Lei xeral 

de subvencións.
c)  Lei  9/2007,  do 13 de xuño,  de subvencións de Galicia,  e Decreto 11/2009,  do 8 de 

xaneiro, polo que se aproba o seu regulamento.
d)  Lei 7/1985, do 2 de abril, reguladora das bases do réxime local, Lei 5/1997, do 22 de 

xullo, de Administración local de Galicia, e Lei 5/2014, do 27 de maio.
e)  Lei  39/2015,  do  1  de  outubro,  do  procedemento  administrativo  común  das 

administracións públicas, e Lei 40/2015, do 1 de outubro, de réxime xurídico do sector 
público.

f) Lei 9/2017, do 8 de novembro, de contratos do sector público, respecto da adquisición do 
penso.

g) Real decreto 479/2004, do 26 de marzo, polo que se establece e regula o Rexistro Xeral 
de Explotacións Gandeiras, e demais normativa de identificación e rexistro animal.

h)  Regulamento (UE) nº  1408/2013 da Comisión,  do 18 de decembro de 2013,  na súa 
redacción vixente, relativo ás axudas de minimis no sector agrícola.

i)  Ordenanza xeral de subvencións do Concello de O Bolo, se existe, bases de execución 
do orzamento e restante normativa aplicable.

BASE 3. Natureza da axuda e procedemento de concesión

1. A entrega do penso ten a consideración de axuda en especie,  ao ser  adquirido polo 
Concello coa finalidade exclusiva de entregalo ás persoas beneficiarias.
2.  A concesión tramitarase  en réxime de  concorrencia  non  competitiva,  ao non  resultar 
necesaria unha comparación nin unha orde de prelación entre as solicitudes que cumpran 
os  requisitos.  Todas  as  solicitudes  admitidas  participarán  no  reparto  proporcional  da 
cantidade global de penso dispoñible.
3. O reparto realizarase simultaneamente unha vez finalizada a comprobación do conxunto 
das solicitudes e determinado o número total de unidades equivalentes de consumo.
4. A mera presentación da solicitude non xera ningún dereito á concesión ata que se dite a 
correspondente resolución.

BASE 4. Financiamento e cantidade global de penso

1.  A convocatoria  contará  cun  crédito  máximo  de  6.000  euros,  con  cargo  á  aplicación 
orzamentaria 414.470 do orzamento municipal de 2026.
2.  O importe  máximo comprende  o  prezo do produto,  impostos,  transporte,  descarga e 
demais custos incluídos no contrato de subministración.
3.  Se  a  adquisición  se realiza  con  posterioridade  á  convocatoria,  o  gasto  deberá  estar 
aprobado con carácter previo á publicación desta, nos termos da normativa de subvencións.

BASE 5. Persoas e entidades beneficiarias

1.  Poderán  ser  beneficiarias  as  persoas  físicas,  persoas  xurídicas,  explotacións  de 
titularidade  compartida,  comunidades  de  bens,  sociedades  civís  e  outras  unidades 
económicas con personalidade xurídica que sexan titulares dunha explotación gandeira de 
bovino, ovino ou caprino e cumpran os requisitos destas bases.
2. Cada titular ou empresa única presentará unha soa solicitude, na que se integrarán todos 
os  códigos  REGA situados  no  termo municipal  dos  que  sexa titular  e  que  cumpran os 
requisitos.
3. Cando a persoa solicitante forme parte dunha empresa única para os efectos do réxime 
de minimis, deberá declaralo na solicitude.

BASE 6. Requisitos das persoas beneficiarias

a) Ser titular dunha explotación de bovino, ovino ou caprino inscrita e en situación de alta 
nos rexistros oficiais.

b)  Ter situada no termo municipal de O Bolo a explotación ou unidade produtiva á que 
estean adscritos os animais polos que se solicita a axuda.

c) Exercer actividade de produción primaria de produtos agrícolas.
d) Ter actualizados os datos e censos obrigatorios nos rexistros oficiais.
e) Manter a explotación en actividade na data de referencia do censo, na data da resolución 

e na data da entrega.
f)  Non estar incursa nas prohibicións para obter a condición de beneficiaria previstas na 

normativa de subvencións.
g) Estar ao corrente das obrigas tributarias, coa Seguridade Social e co Concello de O Bolo.
h) Non ter pendente ningunha obriga de reintegro de subvencións públicas.
i)  Cumprir  a  normativa  aplicable  en  materia  de  sanidade,  identificación,  rexistro, 

alimentación e benestar animal.
j) Cumprir os límites e condicións do réxime de minimis agrícola.

BASE 7.. Animais subvencionables e data de referencia

1.  Unicamente  serán  subvencionables  as  cabezas  de  gando  bovino,  ovino  e  caprino 
adscritas a explotacións que cumpran os requisitos destas bases.
2.  O  número  de  animais  computables  será  o  que  figure  nos  sistemas  oficiais  de 
identificación e rexistro animal na data de 01.08.2026.
3. Non se computarán animais dados de baixa, trasladados fóra do termo municipal antes da 
data  de  referencia,  non  correctamente  identificados  ou  non  adscritos  á  explotación 
solicitante.
4. En caso de discrepancia entre a solicitude e os datos oficiais, prevalecerán estes últimos, 
logo de audiencia cando a diferenza resulte relevante para a concesión.

BASE 8. Unidades equivalentes de consumo

1. Para os exclusivos efectos de distribuír a cantidade global de penso entre as explotacións 
beneficiarias establécese unha unidade equivalente de consumo, en diante UEC.
2. Os coeficientes responden á relación de consumo, tomando como base 10 kg/día para 
unha cabeza de bovino e 1 kg/día para unha cabeza de ovino ou caprino. Estes valores 
operan unicamente como ponderación para o reparto da axuda.

Especie
Referencia  de  consumo  para  o 
reparto

Coeficiente  UEC  por 
cabeza

Bovino 10 kg/cabeza/día 10

Ovino 1 kg/cabeza/día 1

Caprino 1 kg/cabeza/día 1

3. Unha cabeza de bovino computará, por tanto, como 10 UEC, mentres que unha cabeza 
de ovino ou caprino computará como 1 UEC.
4.  Estes  coeficientes  non  son  equivalencias  oficiais  de  unidade  de  gando  maior  e  non 
substitúen  os  coeficientes  establecidos  por  outras  normas  para  fins  fiscais,  ambientais, 
sanitarios, agrarios ou de ordenación de explotacións.

BASE 9. Cálculo do reparto

1. Unha vez determinadas todas as solicitudes admitidas calcularase o número total de UEC 
da convocatoria mediante a seguinte fórmula:

UEC totais = (nº bovinos × 10) + nº ovinos + nº caprinos

2. A cantidade de penso correspondente a cada UEC obterase dividindo os quilogramos 
totais de penso dispoñibles entre o número total de UEC:

kg por UEC = kg totais de penso dispoñibles / UEC totais

3. As UEC de cada explotación calcularanse aplicando a seguinte fórmula:

UEC da explotación = (nº bovinos × 10) + nº ovinos + nº caprinos

4. A cantidade de penso asignada a cada explotación será:

kg da explotación = UEC da explotación × kg por UEC

5. Deste modo, a relación entre as cantidades asignadas por cabeza será 10:1:1.  Cada 
cabeza de bovino recibirá unha cantidade dez veces superior  á correspondente  a unha 
cabeza de ovino ou caprino.
6.  Se  os  formatos  comerciais  impiden  unha  entrega  exacta,  efectuarase  o  redondeo  á 
unidade de subministración máis próxima que permita conservar, na maior medida posible, a 
proporcionalidade. Os eventuais restos distribuiranse aplicando o mesmo criterio de UEC.
7. Se por razóns técnicas, de seguridade alimentaria ou de adecuación do produto non fose 
posible utilizar o mesmo tipo de penso para todas as especies, o contrato poderá prever 
produtos diferenciados, mantendo en todo caso a equivalencia económica e proporcional 
definida nas bases.

BASE 10. Exemplo de aplicación do sistema

A título  meramente  explicativo,  se  o  Concello  dispuxese  de  15.000  kg  de  penso  e  as 
solicitudes admitidas sumasen 100 cabezas de bovino, 300 de ovino e 200 de caprino, o 
cálculo sería o seguinte:

Concepto Cálculo Resultado

UEC bovino 100 × 10 1.000 UEC

UEC ovino 300 × 1 300 UEC

UEC caprino 200 × 1 200 UEC

UEC totais 1.000 + 300 + 200 1.500 UEC

kg por UEC 15.000 / 1.500 10 kg/UEC

kg por cabeza bovina 10 UEC × 10 kg 100 kg

kg por cabeza ovina 1 UEC × 10 kg 10 kg

kg por cabeza caprina 1 UEC × 10 kg 10 kg

O exemplo  non  predetermina  a  cantidade  que  se  concederá  na  convocatoria  real,  que 
dependerá do censo admitido e dos quilogramos efectivamente dispoñibles.

BASE 11. Valor económico da axuda e réxime de minimis

1.  O  valor  económico  da  axuda  de  cada  beneficiario  será  o  custo  de  adquisición  dos 
quilogramos de penso efectivamente entregados, impostos incluídos, de acordo co prezo 
unitario resultante do contrato de subministración.
2. A resolución deberá expresar, cando sexa posible, a cantidade de penso concedida e o 
seu  valor  económico.  Se  o  valor  definitivo  só  pode  determinarse  coa  factura  do 
subministrador,  completarase a información no documento de entrega e nos rexistros de 
subvencións.
3. Estas axudas sométense ao Regulamento (UE) nº 1408/2013, na súa redacción vixente. 
O importe total  das axudas de minimis concedidas a unha única empresa no sector  da 
produción primaria agrícola non poderá superar 50.000 euros durante calquera período de 
tres anos.
4. O Concello comprobará, antes da concesión e nos termos legalmente dispoñibles, as 
axudas de minimis computables e reducirá ou denegará a axuda cando resulte necesario 
para respectar o límite aplicable.
5.  Para  estes  efectos  aplicarase  o  concepto  de  empresa  única  previsto  na  normativa 
europea.

BASE 12. Compatibilidade

1. A axuda será compatible con outras axudas públicas sempre que se respecte a normativa 
sobre acumulación de axudas de Estado e non se produza unha dobre compensación dos 
mesmos custos ou danos.
2. A persoa beneficiaria deberá comunicar ao Concello as axudas solicitadas ou concedidas 
para a mesma finalidade, así como as axudas de minimis que resulten computables.
3.  Cando outra  axuda compense integramente  a mesma necesidade de alimentación,  a 
axuda  municipal  reducirase  ou  excluirase  na  medida  necesaria  para  evitar  unha 
sobrecompensación.

BASE 13. Solicitudes e documentación

1. As solicitudes presentaranse conforme ao modelo do anexo I no prazo establecido na 
convocatoria.
2.  A solicitude  acompañarase,  cando  non  poida  ser  consultada  de  oficio,  da  seguinte 
documentación:
a) Documento acreditativo da identidade e, de ser o caso, da representación.
b)  Documento acreditativo da titularidade e situación de alta da explotación e código ou 

códigos REGA.
c)  Documento  ou  certificado  oficial  do  censo  de  bovino,  ovino  e  caprino  na  data  de 

referencia.
d)  Declaración  responsable  do  anexo  II  relativa  ao  cumprimento  dos  requisitos  e 

prohibicións, axudas de minimis e outras axudas para a mesma finalidade.
e) Calquera outra documentación necesaria para verificar os requisitos destas bases.
3. A presentación da solicitude implicará a aceptación íntegra das bases.

BASE 14. Prazo e forma de presentación

1. O prazo será de 15 días hábiles contados desde o día seguinte ao da publicación do 
extracto da convocatoria no Boletín Oficial da Provincia.
2. As solicitudes presentaranse no rexistro electrónico municipal ou por calquera dos medios 
previstos  no  artigo  16.4  da  Lei  39/2015.  Os  suxeitos  obrigados  á  relación  electrónica 

deberán empregar medios electrónicos.

BASE 15. Emenda das solicitudes

Se a solicitude non reúne os requisitos esixidos, requirirase a persoa interesada para que, 
no prazo de dez días hábiles, emende a falta ou achegue a documentación preceptiva, coa 
advertencia  de  que,  se  non  o  fai,  se  terá  por  desistida  da  súa  solicitude  logo  da 
correspondente resolución.

BASE 16. Instrución e comprobación

1. O órgano instrutor comprobará a titularidade e localización da explotación, o censo oficial, 
a afectación pola situación extraordinaria, o cumprimento das obrigas e o réxime de minimis.
2. Poderanse solicitar datos aos órganos competentes da Xunta de Galicia e consultar os 
rexistros e plataformas públicas legalmente dispoñibles.
3.  Unha  vez  comprobadas  todas  as  solicitudes,  elaborarase  unha  relación  definitiva  de 
explotacións admitidas, número de cabezas por especie, UEC de cada explotación e UEC 
totais.

BASE 17. Proposta e resolución

1.  O  órgano  instrutor  formulará  proposta  de  resolución  na  que  constará,  para  cada 
beneficiario:
a) Número de cabezas de bovino, ovino e caprino admitidas.
b) Número total de UEC.
c) Módulo de kg por UEC resultante.
d) Quilogramos de penso asignados.
e) Valor económico estimado ou definitivo da axuda.
f) Carácter de axuda de minimis.
2. A competencia para resolver corresponderalle a alcaldía
3. O prazo máximo para resolver e publicar será de tres meses desde a finalización do prazo 
de solicitudes. Transcorrido o prazo sen resolución expresa, as solicitudes entenderanse 
desestimadas.
4.  A  resolución  incluirá  tamén  as  solicitudes  excluídas  ou  denegadas  e  a  causa 
correspondente.

BASE 18. Adquisición do penso

1. O Concello adquirirá o penso conforme á Lei 9/2017, do 8 de novembro, de contratos do 
sector público.
2. O produto deberá estar legalmente comercializado, correctamente etiquetado, ser apto 
para  as  especies  ás  que  se  destina  e  cumprir  a  normativa  de  seguridade,  hixiene, 
composición e trazabilidade da alimentación animal.
3.  Os  documentos  do  contrato  establecerán  o  tipo  de  produto,  formato,  condicións  de 
transporte,  descarga  e,  de  ser  necesario,  produtos  diferenciados  para  bovino  e  para 
ovino/caprino.
4. As persoas beneficiarias non poderán esixir unha determinada marca comercial.

BASE 19. Entrega do penso

1. A entrega efectuarase no lugar, data e horario determinados polo Concello, directamente 
ou a través da empresa subministradora baixo control municipal.
2. A persoa beneficiaria ou autorizada deberá asinar o documento de entrega do anexo IV, 
no que constarán a especie e censo computados, UEC, kg entregados e valor económico da 
axuda.
3. A falta de retirada dentro do prazo concedido, sen causa xustificada, determinará a perda 
do dereito á entrega. O produto liberado poderá ser redistribuído proporcionalmente entre as 
restantes explotacións, mantendo o sistema de UEC.
4. Non procederá ningunha compensación económica en substitución do penso.

BASE 20. Obrigas das persoas beneficiarias

a) Destinar o penso exclusivamente á alimentación dos animais da explotación beneficiaria.
b) Non vender, ceder, intercambiar nin transferir o produto a outra explotación.
c)  Conservar e utilizar o penso de acordo coa etiquetaxe e as condicións de seguridade 

alimentaria.
d)  Comunicar calquera modificación relevante da titularidade, situación da explotación ou 

censo antes da entrega.
e) Comunicar outras axudas que afecten á compatibilidade ou ao réxime de minimis.
f) Someterse ás actuacións de comprobación e control.
g) Cumprir as restantes obrigas establecidas na normativa de subvencións.

BASE 21. Xustificación

1. Pola natureza da axuda non se esixirá á persoa beneficiaria unha conta xustificativa de 
gastos.
2. A xustificación da entrega e aplicación da axuda estará constituída, como mínimo, pola 
factura do subministrador, certificación ou relación dos produtos adquiridos, resolución de 
concesión, documentos individuais de entrega asinados e certificación municipal da correcta 
execución.
3. O Concello poderá realizar comprobacións posteriores sobre o destino do produto.

BASE 22. Modificación da resolución

A resolución  poderá  modificarse  cando  se  alteren  as  condicións  tidas  en  conta  para  a 
concesión,  se  detecten  erros  no  censo,  se  produzan  baixas  antes  da  entrega,  resulte 
necesario adaptar as cantidades aos formatos comerciais ou a compatibilidade con outras 
axudas ou o réxime de minimis obrigue a reducir a axuda. A modificación respectará sempre 
a proporcionalidade entre beneficiarios.

BASE 23. Perda do dereito e reintegro

1. Procederá a perda total ou parcial do dereito á axuda cando se incumpran os requisitos, 
se falseen ou oculten datos, se produza a baixa da explotación antes da entrega, non se 
retire o produto ou se impidan as actuacións de comprobación.
2. Se o produto xa foi entregado, procederá o reintegro do seu valor de adquisición, total ou 
parcial segundo o alcance do incumprimento, xunto cos xuros que correspondan.
3. Terán especial consideración de incumprimento total a venda, cesión ou destino do penso 
a unha explotación distinta da beneficiaria, así como a obtención da axuda mediante datos 
falsos determinantes da concesión.

BASE 24. Réxime sancionador

As persoas beneficiarias quedan sometidas ao réxime de infraccións e sancións previsto na 
Lei 38/2003, do 17 de novembro, e na Lei 9/2007, do 13 de xuño, sen prexuízo das demais 
responsabilidades que poidan proceder.

BASE 25. Protección de datos

1. Os datos persoais serán tratados polo Concello do Bolo para tramitar, resolver, controlar e 
publicar  as  axudas,  sobre  a  base  do  cumprimento  dunha  misión  realizada  en  interese 
público e do exercicio de poderes públicos.
2.  Os  datos  poderán  ser  comunicados  á  Base  de  Datos  Nacional  de  Subvencións,  ás 
administracións tributarias, á Seguridade Social, á Xunta de Galicia e aos órganos de control 
nos termos previstos legalmente.
3. As publicacións respectarán os principios de minimización e a normativa de protección de 
datos.

BASE 26. Publicidade e Base de Datos Nacional de Subvencións

A  convocatoria  e  as  concesións  serán  comunicadas  á  Base  de  Datos  Nacional  de 

Subvencións e publicadas nos termos da normativa aplicable. O extracto da convocatoria 
publicarase no Boletín Oficial da Provincia, ademais dos medios municipais de publicidade 
que procedan.

BASE 27.  Recursos

Contra a resolución de concesión, que poñerá fin á vía administrativa cando así corresponda 
segundo  o  órgano  que  a  dite,  poderán  interpoñerse  os  recursos  administrativos  e 
contencioso administrativos previstos na normativa vixente, nos prazos que se indiquen na 
propia resolución.

BASE 28. Interpretación e entrada en vigor

1. As dúbidas de interpretación destas bases serán resoltas polo órgano concedente, logo 
dos informes técnicos ou xurídicos que resulten necesarios.
2.  As  bases  producirán  efectos  conforme  ao  procedemento  e  publicidade  legalmente 
exixibles, sen prexuízo da súa previa aprobación como ordenanza específica, inclusión nas 
bases  de  execución  do  orzamento  ou  cobertura  pola  ordenanza  xeral  de  subvencións, 
segundo corresponda.

ANEXO I. MODELO DE SOLICITUDE

DATO INFORMACIÓN

Nome / razón social

NIF

Enderezo

Teléfono / correo

Representante,  se 
procede

Código(s) REGA

Localización  da 
explotación

Censo solicitado

Especie Nº cabezas declaradas
Nº  cabezas  oficiais 
admitidas

Bovino

Ovino

Caprino

A persoa asinante solicita participar na convocatoria de axudas extraordinarias en especie 
para a entrega de penso e declara coñecer e aceptar integramente as bases.
Lugar e data: ______________________________
Sinatura: __________________________________

ANEXO II. DECLARACIÓN RESPONSABLE

A persoa asinante declara baixo a súa responsabilidade:
1. Que é titular da explotación ou explotacións indicadas na solicitude e que estas se atopan 

activas.
2. Que os datos e o censo declarados son certos e concordan coa información oficial, sen 

prexuízo da comprobación municipal.
3. Que non está incursa nas prohibicións para obter a condición de beneficiaria.
4. Que se atopa ao corrente das obrigas tributarias, coa Seguridade Social e co Concello.
5.  Que  destinará  o  penso  exclusivamente  á  alimentación  dos  animais  da  explotación 

beneficiaria e non o venderá nin cederá.
6. Que comunicará calquera outra axuda que poida afectar á compatibilidade ou ao réxime 

de minimis.
Axudas de minimis recibidas durante o período de tres anos computable

Administración/entidade
Data  de 
concesión

Importe (€) Réxime

Outras axudas para a mesma finalidade

Administración/entidade Finalidade Importe (€) Estado

Lugar  e  data:  ______________________________    Sinatura: 
______________________________

C
od

. V
al

id
ac

ió
n:

 9
65

R
ZQ

W
D

JC
Q

JE
FL

N
6G

C
G

PE
M

TY
 

C
or

re
cc

ió
n:

 h
ttp

s:
//o

bo
lo

.s
ed

el
ec

tro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
12

 a
 1

4



ANEXO III. FOLLA DE CÁLCULO DO REPARTO

A folla de cálculo será elaborada polo órgano instrutor  unha vez comprobadas todas as 
solicitudes admitidas.

Beneficiario Bovino Ovino Caprino
UEC 
totais

kg/UEC
kg 
asignados

Valor €

TOTAL

UEC beneficiario = (bovino × 10) + ovino + caprino

kg/UEC = kg totais dispoñibles / UEC totais da convocatoria

kg asignados = UEC beneficiario × kg/UEC

Os redondeos derivados dos formatos comerciais deberán quedar documentados na folla 
definitiva, garantindo a proporcionalidade global.

ANEXO IV. DOCUMENTO DE ENTREGA E RECEPCIÓN

DATO INFORMACIÓN

Persoa beneficiaria

NIF

Código REGA

Data de entrega

Produto

Formato comercial

Bovino computado

Ovino computado

Caprino computado

UEC totais

kg entregados

Prezo unitario de adquisición

Valor total da axuda

A persoa  receptora  declara  que  recibe  o  produto  indicado  en  correcto  estado  e  que  o 
destinará  exclusivamente  á  alimentación  dos  animais  da  explotación  beneficiaria,  de 
conformidade coas bases da convocatoria.
Pola persoa beneficiaria: __________________________
Polo Concello / empresa subministradora: __________________________

E para que conste e produza os efectos oportunos, expido o presente certificado, de 
orde e co visto e prace da Alcaldía, no Bolo, na data da sinatura electrónica.

